
Exc.m1 P. D. GEORGII MAUNG KYAW

Episcopi Basseinensis (Bassein)

Bassein, 18 augusti 1959
Eminentia Vestra Reverendissima,

Humillimas rependo gratias pro honore allato per litteras (Prot.
N. 1 C/59-202) significantes voluntatem Augusti Pontificis circa argu-
menta, quae prodesse possint Pontificlae Commissioni Antepraepara-
toriae.

Cum Romae omnibus sub sole negotiis apprime caleant, deesse fa-
teor argumenta suggerenda, nisi forsan quod doctrina de Maria Media-
trice Omnium Gratiatum magis firmetur, Matutinum et Laudes Divini
Officii magis abbrevientur, necnon Fratres Religiosi a Votis Perpetuis in
Missionibus charactere muniantur Diaconi atque huius fungantur of-
ficiis.

His dictis mihi solum restat ut invocem juvamen divinum pro
tanto labore a Vestra Eminentia suscepto, qui procul dubio uberes in
Ecclesia feret fructus.

Eminentiae Vestrae addictissimus

R Georcius MAuNe Kyaw
Episcopus Basseinensis

2

Exc.m1 P. D. FERDINANDI GUERCILENA
Episcopi Kengtunghensis (Kengtung)

Kengtung, die 18 augusti 1959
Eminentissime Princeps,

' Pergratis Vestris Litteris diei 18 iunii 1959 Prot. N. 1 C/59, placet
remittere paucas opiniones.
Imprimis Deo gratias ago qui inspirationem dedit Sanctitati Suae
Oecumenicum Concilium convocandi, peropportunum quidem his tem-
poribus.

Familiare est Summo Pontifici feliciter regnanti cogitationem de
Libro et Calice proponere. Consequentet:

1. Apte in Concilio providendum esset ut omnes Clerici verbum
S. Hieronymi ad Nepotianum magni faciant. « Divinas Scripturas saepius
lege, imo nunquam de manibus tuis sacra lectio deponatur. Disce quod
doces: obtine eum qui secundum doctrinam est, fidelem sermonem, ut
possis exhortari in doctrina sana et contradicentes tevincere ». Sacrarum
Scripturarum scientiae valde progressae sunt; magistri in scholis theolo-
gicis docent multa de recentiotibus repertis: sed, pro dolor! tyrones
quidam tempus insumunt in discendo de S. Biblia sed tempus non ha-
bent legendi ipsas Sacras Litteras. Non omnes novi Sacerdotes, reor,
legerunt in Seminario omnes Sactos Libtos.

Acatholici quidem docent nos magna in aestimatione habere S. Scrip-
turas, quas assidue et devote perlegunt.

Gratum est audire S. Apostolicam Sedem opem pracbuisse qui-
busdam Missionibus ut translationes utriusque Testamenti in novas lin-
guas efficerentur.

Concilium directivas praebere potest ut catecheticam instructionem
explicationem potiorem habeat e S. Scriptura: Ecclesiae Patres large usi
sunt verbis S. Scripturae et eorum fideles familiarius quam praesentes
fideles noverant Sacram Historiam. ’

Inter cultores S. Liturgiae nunc agitur de convenientia disponendi
in Missali largiorem numerum pericopum S. Scripturae; cutsus cyclicus
trium annorum supplere potest cum iucunda varietate ampliorem noti-
tiam utriusque Testamenti et, rebus opportune dispositis, possibili-
tatem profundius exponere catecheticam instructionem praebere potest.
Quae omnia consideratione digna existimo.

2. Et de Calice, seu de Eucharistia Summus Pontifex adloqui
gratum habet. Meliorem et vitam fingentem eucharisticam educationem
in Seminariis promovendam esse duco; permultae sodalitates in semi-
nariis foventur, (uti cingulum S. Thomae, Scapulare, varii tertii Ordines,
congregationes matianae, etc.) utique bonae res, sed multa multis urgen-
tur nec retinere ea ulli facile est. Eucharistia est quidem vita sacerdotis,
~sed sine debita formatione animi seminaristae, emolumentum tantum
fiet. Seminaristae doceti videntur amare Fucharistiam et per Euchari-
stiam vitam expendere pro aliis et in Eucharistia unitatem sacerdotalium
cordium invenire. Haec doctrina fructus uberiores efferet per totam
vitam sanctificando ipsum seminaristam et sacerdotem et virtutem prae-
bendo cum aliis et pro aliis adlaborandi. Uz unum sint: D. N. Iesu Christi
precationem Eucharistia in cleticis praeprimis perficere potest et debet.

In hac materia sacerdotum et seminaristarum studium utiliter dedu-

ceret canonizatio Beati Petri Iuliani Eymard tempore Concilii, utpote
qui valde adlaboravit ut sacerdotes ad Eucharistiam maxime allicerentur.

3. De disciplina Clericorum.

Infausta horum temporum conditio multos impellit in exilium. Tem-
pore belli multi sacerdotes e variis Missionibus, Dioecesibus, Congtega-
tionibus ablati e loco apostolici laboris collecti sunt in unum in captivi-
tate: omnes fratres sed sine patre, oves sine pastore. Ecclesiasticus com-
munis superior, vivens inter ipsos captivos, in his adiunctis peropportu-
num quamprimum nominari debere videtur. Bellum in praesentibus
multos afficere solet et leges ad regulandam ecclesiasticam disciplinam
inter clericos captivos valde optandae sunt ut clerici nil nisi grave,
moderatum ac religione plenum prae se ferant.

4, De re liturgica practicum votum liceat mihi efferre.

Pascha videtur fixanda esse sicut et Dies Nativitatis D. N. I. C.
in uno certo die: exempli gratia in prima Dominica aprilis. Hoc
opportunum esset ad meliorem uniformem dispositionem festorum in
calendario et ad opus pastorale regularius explendum. Fateor hanc
quaestionem difficultates efferre particulariter in relationem ad Ec-
clesiae Orientalis reunionem et ideo meum iudicium submitto pru-
dentiae Eminentissimorum Concilii Patrum.

5. De re dogmatica Votum.

Beatae Mariae Virginis Mediatricis Omnium Grat1arum definitio-
nem in Concilio Oecumenico ferri posse mihi et meis sacerdotibus co-
gitare iucundum est.

Epilogus Encyclicae Mystici Corporis Christi perlucide rationes com-
memorat quibus toto corde adhaeremus.

Per Virginem Matrem unitatem FEcclesiae in Concilio effici posse
miserentissimus Deus praestare dignetur.

Eminentiae Vestrae
humillimus servus

% FERDINANDUS GUERCILENA
Episcopus Kengtunghensis

Exc.m1 P. D. ALBERTI P. FALIERE
Archiepiscopi Mandalayensis (Mandalay)

Una cum eo responsum dedit

Exc.mus P. D. IOANNES 1. U. WIN
Episcopus tit. Letaeus, Auxiliaris Mandalayensis

Die 13 septembris 1959
Reverendissima Eminentia,

Pauci tantummodo dies iam elapsi fuerunt ex quo, negotiis tractandis
tractatis, ex Europa ad Birmaniam redivi; unde meas animadversiones et
vota pro futuro Concilio Oecumenico Vestrae Eminentiae tempore fixo
mittere impar fui. Hac de ratione me excusatum habere vestra Emi-
nentia non dedignetur, quaeso.

En quaedam considerationes quae speciali modo Missiones spectant:

I. Ut non-catholici ad unitatem ecclesiae redire inducantur, omnes
possibiles concessiones sine ulla exceptione ipsis omnibus faciendae sunt.
Praesens utique divisio paganis est scandalum et catholicam religionem
non amplectendi eis viam pandit. Ecce quod ipsi dicunt: « Unionem
primo inter vos facite et postea venietis et predicabitis ».

I1. Usque modo non fraternam caritatem sed potius hostilitatem erga
separatos fratres ostendisse, nobis videtur. Nihilominus non pauci, pa-
stores atque fideles, in bona fide esse videntur, et si ipsi non sint
meliores nobis, saltem sunt tam boni quam nosmetipsi. Nostri ergo
catholici erga eos se benevolos ostendere, suadendi sunt.

III. Ut diversarum Missionum opus coordinetur, delegatum Aposto-
licum aut aliquem Superiorem pro 10 vel 12 missionibus deputare bo-
num esse nobis videtur. De facto, unaquaeque missio, in quantum fieri
potest, operam navat; attamen cum non magna adsit inter eas unitas,
multis in casibus parvus tantummodo successus obtinetur.

IV. Ut ex operibus maior successus obtineatur, optandum est ut in
Missionibus religiosi, sive viri sive mulieres, in operibus et aerariis dispo-
nendis a suo episcopo independentes non sint.

V. DE SACRAMENTIS.

1) Baptismus. Caeremoniae clariores reddendae sunt. Sicuti nunc

inveniuntur in Rituali sunt supra captum nostrorum catechumenorum.
Illas caeremonias esse tamquam « #emoris virginem » quidam observabat.

2) Missa: Idem dicere possumus de quibusdam caeremoniis Missae.
Exempli gratia, quare plures benedictiones erga species sacras faciendae
sunt? Equidem ipsae sensum mysticum in se habent; nihilominus novi
christiani eas intelligere nequeunt.

3) Sacer ordo: Sermo iam habitus est de creatione diaconorum lai-
corum, qui matrimonium inite queunt. Ipsi in Missionibus valde utiles
essent in adiuvandis sacerdotibus et dirigendis catechistis, cum hodie
parvus tantum Missionariorum numerus habeatur.

4) Matrimonium: Impedimenta et regulae matrimoniorum pro epi-
scopis nec non pro sacerdotibus qui in missionibus laborant, plerumque
sunt magnae anxietatis causae, et pariter sunt causae cur quidam per
plures annos in peccato remanent, vel baptizari nequeunt non obstante
eorum sincera voluntate. Unde optandum est ut regulae simplificentur.
Exempli gratia, valde dubitandum est utrum matrimonia in paganismo
contracta, sint valida, eo quod ipsi generatim matrimonii indissolubili-
tatem reiciunt; et matrimonium inter se contrahunt cum intentione,
manifestata aut non manifestata, si cohabitatio reddatur impossibilis
aut valde difficilis, denuo aliud matrimonium contrahendi. Tanquam ge-
neralis habetur regula inter plures paganorum tribus, ut vit ducat aliam
uxotem si ex prima nullam prolem habere valeat.

VI. BREVIARTUM: Pro bono sacerdotum, optandum est ut breviarium
reformetur et abbrevietur. Pii sacerdotes alias preces recitabunt ad id
compensandum; tepidi autem, eo quod brevius reddatur, id melius reci-
tare inducerentur.

VII. CrerIcI: Sacerdotes generatim sunt pauperes; (Deo gratias)!
nihilominus eorum quidam valde divites esse videntur et quaedam ec-
clesiae pariter amplae opulentiae specimen prae se ferunt... De pecunia
multus sermo habetur ... Unde bonum esset aliquam invenire viam ad id
extitpandum et ex eleemosynis tantummodo vivendum.

VIII. Simili modo inveniuntur quidam sacerdotes qui sunt honoris
et dignitatis cupidi. Optandum est ut numetus canonicorum et Praela-
torum reducatur et sacerdotes ut simplicem ac humilem vitam ducant,
hortandi sunt.

IX. Adhuc quidam inveniuntur qui laborant delitio reinstaurandi ae-
dificia et caeremonias ‘quae existebant in primis Ecclesiae saeculis. Hoc
esset valde bonum et optabile si populus eas magni faceret et eorum de-
votio magis augeretur, sin autem, sicuti sunt, relinquendae sunt. Non de-
bemus facere quae nobis placent, sed quae ad maiorem Dei gloriam con-
ferunt.

X. Melius esse nobis videtur adhibere nomina uniuscuiusque regionis
in lingua. vernacula ad designandas principales urbes Dioecesis et alia
loca, cum nomina nunc adhibita intelligi nequeant.

8 ALBERTUS P. FALIERE
Archiepiscopus Mandalayensis

2 Toannes J. U. Win
Episcopus tit. Letaeus
Auxiliaris Mandalayensis

Exc.m1 P. D. VICTORIS BAZIN

Archiepiscopi Rangunensis (Rangoon)

Le 25 aolit 1959
Eminence,

Conformément 3 votre Circulaire du 18 juin 1959, Prot. N. 1 /59-
1095, j’ai honneur de vous faire patvenir sous ce pli nos humbles
suggestions en vue du prochain Concile Oecuménique.

Avec I’assurance de mes priéres pour Vous et pour le complet succes
du Concile, je vous prie, Eminence, de croire 2 mes sentiments trés res-
pectueux et dévoués en N.-S.

B3 V. BazIN
Archevéque de Rangoon Birmanie

Vota

1. In litteris encyclicis aliisque declarationibus, Pius Papa XI atque
Pius XII legitima esse amorem patriae ac nationalismum bene ordinatum
necnon culturas indigenas saepius docuerunt. Conditiones tamen ho-
diernae nationalismi nascentis, praesertim in Asia meridionali et in
Africa centrali atque meridionali, tales sunt ut ipsum Concilium Oecu-
menicum hanc Ecclesiae doctrinam explicite iterare cum fructu possit.

2. In nationibus noviter independentibus Asiae meridionalis, pars
maior fidelium ex gentibus numero minoribus ac culturae magis primi-
tivae est conversa. Clerus atque duces laici pro tempore futuro proximo,



ARCHIEPISCOPUS RANGUNENSIS 25

immo et sat remoto, ex his gentibus orientur. Paene integrum manet
problema conversionis partis maioris totius nationis, quod problema
propter opiniones praesumptas atque suspiciones mutuas inter partes mi-
notes et partem maiorem populi exacerbatur. Deficiente clero extero,
quomodo possunt clerus indigena ac illi duces laici influxum exercere in
partem dominantem in talibus nationibus?

3. Quoad educationem catholicam in iisdem nationibus, 80%-85%
alumnorum in scholis catholicis mediis superioribusque sunt acatholici.
In his adiunctis duo eveniunt, Ecclesiae beneficia, scil.: benevolentia a
parte acatholicorum erga Ecclesiam Catholicam et possibilitas sustentan-
di ex reditibus paucos alumnos catholicos ex paupetibus electos. Quaeri
autem potest si in talibus scholis vere habeatur educatio catholica. Nam,
numero alumnorum valde in dies augmentato, manent moderatores reli-
giosi religiosaeque perpauci. Porro magistri laici auxiliates, ob defectus
ipsius systematis, bene in veritatibus fidei instructi desiderantur. Alumni
catholici vix dici possunt accipere educationem catholicam, in qua omnis
disciplina sub lumine revelationis supernaturalis praesentari debet. Ne-
que alumni acatholici tali influxui cotidiano et pervadenti quo splendor
fidei appareat subiciuntur.

Nonne Supetiorum Generalium est opportune monere moderatores
religiosos religiosasque in talibus scholis missionariis de obligatione, non
obstantibus difficultatibus, bene instruendi alumnos catholicos in veri-
tatibus fidei?

4. Propter media communicationis recentiora, homines in nationibus
Occidentis christiani hodie multa audiunt de religionibus non-christia-
nis. Apologetica catholica vero videtur adhuc protestantismo et saecu-
larismo quasi exclusive adversari. Nonne conditiones hodiernae postu-
lant ut propugnatores futuri fidei catholicae tum in seminariis tum in scho-
lis pro laicis bene addiscant quae sit bona, quae defectuosa vel saltem
incompleta in religionibus non-christianis? Ita potest demonstrari quod
religio a Christo revelata sit inter omnes religiones mundi vere unica.

5. Inter religiones mundi saepius enumeratur Buddhismus. Iste Bud-
dhismus autem qui floret in Asia meridionali (sic dictus « Hinayana » seu
« Theravada » Buddhismus) uti religio turbae toto caelo differt a doc-
trinis peritorum. Ille species est superstitionis (animismi), hic systema
atheisticum. Secundum tales petitos Buddha Gaudama negavit tum exi-
stentiam Dei tum animam humanam. Dantur utique auctores catholici
(e. g. Otto Karrer, Romano Guardini, Iean Danielou S. I., Henri de
Lubac S. 1.) qui huic interpretationi contradicunt. Omnino adhuc deside-
rantur, ni fallor, studia comparativa in quibus parallelismus inter doctri-
nam Buddhismi philosophicam et libros quosdam Veteris Testamenti enu-

cleetur. Indagatio fructuosior forte prosequi possit in parallelismum
inter doctrinam a Buddha Gaudama prolatam et quasi-agnosticismum
Libri Ecclesiastis (Koheleth) de immortalitate animae humanae. In
mundo hodierno tam contracto, Buddhismus redivivus influxum exet-
cet tum in Oriente tum in Occidente. Apostolatus intellectualis catholi-
cotum apologetarum talibus studiis non mediocriter adiuvabitur, si mon-
strari potest primitiva doctrina Buddhistica uti theistica sed incompleta.

6. Intelligat sacerdos omnis in missionibus, sive extetus sive indigena,
quod auxilium non leve apostolatui proprio necnon toti Ecclesiae afferat,
si pro modulo suo sese daret studiis religionum non-christianarum.,

2R Victor Bazin
Archiepiscopus Rangunensis

Exc.m1 P. D. ALAPHRIDI LANFRANCONI
Episcopi Tunguensis (Toungoo)

Toungoo, die 12 novembris 1949

1. Impense postulare volo definitionem dogmaticam Maternitatis
Matriae spiritualis, iuxta votum a Hierarchia Mexicana propositum.

2. Ut Breviarium Romanum recognoscatur, saltem quoad pattem
historicam Lectionum IT Nocturni, et ut nova versio Psalterii praeci-
piatur.

3. Ut itidem recognoscatur Missale Romanum, saltem quoad peri-
copes Evangeliorum dominicalium. Sive copiosior materia ex Evangeliis
seligatur, distribuenda in quatuor annos, prout pluribus liturgiae cul-
toribus placet, sive (ut potius mihi arridet) una tantum seties locorum
pro unius anni dominicis, prout nunc extat, intacta maneat, opto ut
aliqui loci sufficiantur aliis ex Evangelio locis facilioribus, vel pulchrio-
ribus, vel demum aptioribus ad hoc ut parochi ex eis depromere valeant
homilias magis consentaneas huic nostrae aetatis menti, v. g. de con-
versione mulieris peccatricis, de parabola filii prodigi, de parabola Divi-
tis et Lazari, etc. Pericopes minus aptae mihi videntur illae quae assi-
gnantur dominicae 4. post Pascha, et dominicis 4, 5, 7, 8, 11, post
Pentecosten.

4. Ut edatur authentica harmonia quatuor Evangeliotum, necnon
authentica versio Sacrarum Scripturarum ex originalibus exemplaribus,
quae scl. aequa auctoritate ac Vulgata in Ecclesia gaudeat. Talis futura
versio adhibenda esset in futura recognitione Missalis Romani.

5. Ut Catechismus authenticus edatur, ad instar Catechismi Card.
Gasparri concinnandus, scl. pro admittendis ad Primam Communionem,
pro puetis, pro adultis. Concilium Tridentinum edidit authenticam expla-
nationem Catechismi ad adultos. Nonne expedit authenticum fextum
Catechismi (pro scholis praesertim) edere? Si talis Catechismus edatur,
puto ei inserendas esse tres breves Appendices, prout in Compendio Ca-
techismi « Perardi » habentur, scl. de re missionaria, de re liturgica, et
de Actione Catholica seu de apostolatu laicorum.

6. Valde utilis esset missionibus authentica Expositio Christianae Re-
ligionis ad acatholicos, sed concinnata praecipue in usum non-christiano-
rum, nempe illorum qui, etsi non sint, vel nondum sint, catechumeni,
tamen de nostra sancta religione inquirere volunt. Haec expositio, etsi
sufficienter ampla esse deberet, tamen uno volumine absolvenda esset.
Argumenta quidem apologetica adhibere deberet ad veritates fundamen-
tales probandas, sed nullius particularis religionis errores refellere debe-
ret. Complenda demum esset breviore libello, in quo eadem materia
tractetur, sed simpliciori stilo, in usum lectorum incultiorum.

7. Ut, in futura recognitione C.I.C., locus detur, quantum fieri potest,
etiam juri missionariorum.

8. Argumentis sedulo perpensis circa quaestionem uttum consultum
sit annon diaconatum permanentem in missionibus constituere, in sen-
tentiam contrariam propendeo. Catechistae et religiosi laici melius mihi
videntur providere necessitatibus missionatiorum, praesertim religiosi
laici nuper invecti in nostra missione, qui non vivunt in communitatibus,
sed singuli vel ad summum bini addicuntur stationi missionali et vicos
lustrant, sub sacerdotis ductu.

9. In futura editione Ritualis Romani sequentes partes expungendas
esse arbitror:

a) Otrdinem Baptismi adultorum;

b) absolutionem excommunicati iam mortui;

¢) rubricam sub n. 4 in Titulo IV, C. III, in ritu absolutionis
excommunicati extra sactamentalis confessionis tribunal, scl.: « sacerdos
poenitentem, in humero, si vir sit, usque ad camisiam exclusive denu-
datum, virga aut funiculis sedens leviter percutit ». Utique scio, huius-
modi caeremonias numquam peragi: sed tunc, cum relinquuntur in libris
liturgicis? (Idem dicatur de pluribus ritibus obsoletis in Pontificali Ro-
mano et in caeremoniali Episc.).

10. Ut, in eodem Rituali Romano, sequentes mutationes fiant in
Ordine Baptismi parvulorum (et in supplendis caeremoniis), quando
plures, sive infantes sive adulti, sunt baptizandi:

a) Ad n. 1: interrogationes fiant in plurali pro omnibus.

b) Ad n. 2: vetba dicantur in plurali pro omnibus.

¢) Ad n. 3: triplex insufflatio fiat semel supet omnes, et vetba
semel dicantur in plurali.

d) Ad n. 5, rubrica ita immutetur: Deinde dexteram manum
versus baptizandos extendit, eamque extensam tenens dicit etc.

e) Ad n. 14, rubrica ita immutetur: Postea, singulis baptizandis
expressis nominibus appellatis, omnes simul interrogat dicens: « Abre-
nuntiatis Satanae? ». Respondent baptizandi, vel eorum patrini, simul:
« Abrenuntiamus ».

Et sic deinceps.

f) Ad nn. 17-18: interrogationes et responsiones eodem modo

fiant ac in n. 14 dictum est.

Sac. ZIELLO PASCHALIS
Vicarius Generalis

pro Exc.mo D.no ALAPHRIDO LANFRANCONI
Episcopo Tunguensi
(absente a dioecesi, in Italia)

Rev.mr P. D. THOMAE A. NEWMAN
Praefecti Ap. Promensis (Prome)

Die, 11 augusti 1959
Eminentissime,

Epistolam a Pontificia Commissione Antepraeparatoria Pro Con-
cilio Oecumenico (Prot. N. 1 C/59-1980) die decima octava iunii 1959
missam, nonnisi die sexta mensis augusti accepi.

Omnibus serio perpensis, nihil speciale mihi occurrit ad conside-
rationem huius Commissionis proponendum, nisi sit clarificatio status
fidelinm quoad Sacramentorum receptionem ubi ecclesia sic dicta Catho-
lica Nationalis a Gubernio instituatur.

Benedictionem Eminentiae Tuae necnon “preces in favore nostrae
Praefecturae humiliter petens, omni qua par est reverentia maneo

Addictissimus servus in Christo
Taomas A. NEwMAN
Praef. Apostol. Promensis




